
Annotatsiya. Ushbu maqola farmatsevtika korxonalarining umumiy faoliyati, ushbu korxonalarda ishlab chiqariladigan 
farmatsevtika mahsulotlarining turlari, ularning buxgalteriya hisobini yuritishning dolzarb jihatlarini o‘z ichiga qamrab 
olgan. Shuningdek, maqolada farmatsevtika mahsulotlari ishlab chiqarishning mamlakat iqtisodiyotidagi zaruriyati, ichki 
va tashqi bozordagi talab va takliflarning farmatsevtika korxonalaridagi ta’siri tadqiq etilgan.

Kalit soʻzlar: farmatsevtika faoliyati, farmatsevtika korxonalari, dori vositalari, daromadlar buxgalteriya hisobi, xarajatlar 
buxgalteriya hisobi, moliyaviy hisobotning xalqaro standartlari.
Abstract. This article covers the general activities of pharmaceutical enterprises, the types of pharmaceutical products 
produced at these enterprises, and the current aspects of their accounting. The article also examines the necessity 
of pharmaceutical production in the country's economy, the impact of supply and demand in the domestic and foreign 
markets on pharmaceutical enterprises.

Key words: pharmaceutical activities, pharmaceutical enterprises, drugs, income accounting, expense accounting, 
international financial reporting standards.
Аннотация. В статье рассматриваются основные направления деятельности фармацевтических предприятий, 
виды выпускаемой ими фармацевтической продукции и актуальные аспекты бухгалтерского учета. Также 
рассматривается необходимость фармацевтического производства в экономике страны, влияние спроса и 
предложения на внутреннем и внешнем рынках на фармацевтические предприятия.

Ключевые слова: фармацевтическая деятельность, фармацевтические предприятия, лекарственные средства, 
учет доходов, учет расходов, международные стандарты финансовой отчетности.

K I R I S H
Mustaqillik yillaridan keyin barcha sohalarda bo‘lgani kabi farmatsevtika sohasida ham ijtimoiy va 

iqtisodiy o‘zgarishlar yuz berdi. Rivojlangan xorijiy mamlakatlar bilan o‘zaro iqtisodiy hamkorlik aloqalari yo‘lga 
qo‘yildi. O‘tgan asrning so‘nggi yillarida farmatsevtika sohasida rivojlangan mamlakatlardan hisoblangan 
Ukraina Hukumati va O‘zbekiston Respublikasi o‘rtasida “Farmatsevtika sanoati sohasida o‘zaro hamkorlik 
to‘g‘risida”1 bitim imzolandi. Ushbu me’yoriy hujjatda har ikkala tomon ham mamlakatda faoliyat yuritayotgan 
farmatsevtika mahsulotlari ishlab chiqaruvchi korxonalarni qo‘llab-quvvatlash, ularning faoliyatini kengaytirish, 
sifatli mahsulotlar ishlab chiqarilishini ta’minlash va boshqa har tomondan qo‘llab-quvvatlash bo‘yicha 
ahdlashib olgan. Demak, bundan ko‘rinib turibdiki, farmatsevtika sohasiga berilayotgan e’tibor mamlakatimiz 
mustaqilligidan so‘ng shakllana boshlangan bo‘lib, bugungi kunga kelib mazkur soha faoliyati jadal rivojlanib 
bormoqda. Bu esa, o‘z navbatida, har bir mamlakat uchun, jumladan O‘zbekiston Respublikasining ijtimoiy va 
iqtisodiy tomondan har tomonlama ravnaq topishi hamda farovon turmush tarzini barpo etishi uchun ham eng 
muhim va dolzarb masalalardan hisoblanadi.

1	 Ўзбекистон Республикаси Ҳукумати ва Украина Ҳукумати ўртасидаги “Фармацевтика саноати соҳасида ўзаро ҳамкорлик 
тўғрисида”ги Битим. 1996 йил 5 декабрь.

Mazkur me’yoriy hujjatlar sirasiga eng avvalo, O‘zbekiston Respublikasining “Dori vositalari va farmatsevtika 
faoliyati to‘g‘risida”gi Qonunini alohida qayd etish lozim. Ushbu Qonun dastavval, 1997-yil 25-aprelda qabul 
qilingan bo‘lib, bir necha bor o‘zgartirishlar va qo‘shimchalar kiritilgan hamda 2016-yil 4-yanvarda yangi tahrirda 
qabul qilingan. Yangi tahrirda qabul qilingan Qonunning 4-moddasida “Davlat asosiy dori vositalari, shuningdek 
tibbiy buyumlar olinishi imkoniyatini va ularning sifatini kafolatlaydi”2, deb keltirilgan. Demak, bundan yanada 
aniq ayta olamizki, mamlakatimizda farmatsevtika faoliyatini rivojlantirishga alohida e’tibor qaratilgan bo‘lib, 
hukumat tomonidan ushbu faoliyat makro va mikro jarajada to‘liq nazoratga olingan.

Raqamli iqtisodiyot sharoitida mamlakatimizda farmatsevtika tarmog‘ini rivojlantirishga qaratilgan muhim 
normativ hujjatlar qabul qilingan bo‘lib, bular jumlasiga O‘zbekiston Respublikasi Prezidentining 2025-yil 
28-yanvardagi “Farmatsevtika tarmog‘ini jadal rivojlantirishga oid qo‘shimcha chora-tadbirlar to‘g‘risida”3gi 
Farmonini misol qilib keltirish mumkin. Mazkur hujjatda farmatsevtika mahsulotlari ishlab chiqarish tarmoqlarida 
raqamlashtirish jarayonlarini tashkil etish, xususan raqamli texnologiyalarni kiritish orqali korxonalarni 
modernizatsiyalash, dunyo mamlakatlarida belgilangan standartlar bo‘yicha farmatsevtika mahsulotlari ishlab 
chiqarish hajmi va ularning sifatini oshirish, farmatsevtika mahsulotlari hisobini to‘g‘ri yuritish maqsadida 
markirovka tizimini joriy etish, ushbu mahsulotlarning sotish hajmini oshirish maqsadida ijtimoiy tarmoqlarda 
reklamani kuchaytirish va boshqa shu kabi jarayonlarga qaratilgan muhim vazifalar keltirilgan bo‘lib, farmatsevtika 
korxonalarida mazkur vazifalarning ijrosini ta’minlash, shuningdek ushbu jarayonlar buxgalteriya hisobini 
moliyaviy hisobotning xalqaro standartlarida belgilangan mezonlar asosida yuritilishini ta’minlash, hisobotlarning 
axborot ta’minotini yanada kengaytirish bugungi kunning eng muhim vazifalaridan deb hisoblash mumkin.

M A V Z U G A  O I D  A D A B I Y O T L A R  S H A R H I
Me’yoriy hujjatlarda keltirilgan ta’rifga ko‘ra, “Farmatsevtika faoliyati – dori vositalari va tibbiy buyumlar 

yaratish bo‘yicha ilmiy-tadqiqot ishlarini, shuningdek ularni ishlab chiqarish, tayyorlash, ularning sifatini nazorat 
qilish hamda ularni realizatsiya qilishni qamrab oladigan faoliyat”4, deb keltirilgan. Bugungi kunda mamlakatimizda 
ushbu farmatsevtika faoliyatiga berilayotgan e’tibor natijasida mazkur faoliyat bilan shug‘ullanuvchi korxonalar 
soni hamda ushbu tarmoq sub’ektlarining faoliyat yo‘nalishlari tobora oshib bormoqda. Buning natijasida 
farmatsevtika mahsulotlari turlari va sifati ham mos ravishda oshib bormoqda. Bu esa, albatta, mamlakat milliy 
iqtisodiyoti ravnaqi yo‘lida muhim ijtimoiy-iqtisodiy jarayonlardan biri bo‘lib hisoblanadi. Tadqiqot ishimizda 
mamlakatimizdagi bu boradagi ijtimoiy-iqtisodiy ko‘rsatkichlar tadqiqi amalga oshirildi.

Ye.V.Popovaning tadqiqot ishida esa, farmatsevtika korxonalarida buxgalteriya hisobi hamda tahlilni 
tashkil etish, ularning normativ-huquqiy bazasini tartibga solish, farmatsevtika korxonasining moliyaviy 
hisobotlarida foyda solig‘iga oid hisob-kitoblarni ochiqlash, ushbu korxonalarda dastlabki audit o‘tkazish va 
uning metodologiyasi, farmatsevtika tarmog‘ida daromad va xarajatlarni audit o‘tkazish jarayonlari metodikasiga 
bag‘ishlangan tadqiqot ishlari amalga oshirilgan5.

Vetnam mamlakati bugungi kunda farmatsevtika sanoati eng rivojlangan davlatlardan hisoblanadi. 
Ushbu mamlakatda tadqiqot ishlarini olib borayotgan bir qator olimlar farmatsevtika korxonalarida ekologik 
buxgalteriya hisobini yuritishning bugungi globallashuv sharoitidagi dolzarb vazifalar va atrof-muhitni saqlash 
bilan bog‘liq xarajatlar buxgalteriya hisobining amaliy jihatlari, ekologik xarajatlarni nazorat qilish masalalarini 
tadqiq etganlar6.

Kerri Tompson Mik “farmatsevtika hisobi: tibbiyot va buxgalteriya hisobining chorrahasi” maqolasida 
an’anaviy va farmatsevtika korxonalarida buxgalteriya hisobi o‘rtasidagi o‘xshash va farqli tomonlarni ko‘rsatib 
beradi. Bunda u ta’minot zanjiri bo‘yicha xarajatlarni tashkil etish, farmatsevtika korxonalarida amalga 
oshiriladigan tadqiqot ishlari va ular bo‘yicha xarajatlar hisobi bo‘yicha farqli tomonlarini ta’kidlaydi7.

T A D Q I Q O T  M E T O D O L O G I YA S I
farmatsevtika mahsulotlari ishlab chiqaruvchi korxonalarda buxgalteriya hisobini tashkil etishning me’yoriy-

huquqiy asoslari bo‘yicha olib borilgan tadqiqot ishida ilmiy abstraksiyalash, iqtisodiy tahlil, monografik kuzatuv, 
qiyoslash, induksiya va deduksiya kabi tadqiqot usullaridan foydalanilgan.

2	 Ўзбекистон Республикасининг “Дори воситалари ва фармацевтика фаолияти тўғрисида”ги Қонуни. 2016 йил 4 январь. ЎРҚ-
399-сон.

3	 Ўзбекистон Республикаси Президентининг “Фармацевтика тармоғини жадал ривожлантиришга оид қўшимча чора-тадбирлар 
тўғрисида”ги Фармони. 2025 йил 28 январь. ПФ-13-сон.

4	 Ўзбекистон Республикасининг “Дори воситалари ва фармацевтика фаолияти тўғрисида”ги Қонуни. 2016 йил 4 январь. ЎРҚ-
399-сон.

5	 Попова Е.В. Методическое обеспечение аудита отдельной части отчетности, отражающей расчеты по налогу на прибыль. 
Автореферат диссертации на соискание ученой степени кандидата экономических наук. – Москва: 2014. 28-с.

6	 Thanh Huong Pham ва бошқалар. International Journal of Innovative Research and Scientific Studies, 8(4) 2025, pages: 2295-2303
7	 https://www.becker.com/blog/cpe/pharmaceutical-accounting-may-be-perfect-for-you

T A H L I L  V A  N A T I J A L A R
Farmatsevtika mahsulotlari tarkibi normativ hujjatlarga muvofiq8, quyidagi 3 ta mahsulotlardan tashkil 

topadi:

1-rasm. farmatsevtika mahsulotlarining tarkibiy qismlari9

Rasmda keltirilgan farmatsevtika mahsulotlarining har bir turi bo‘yicha farmatsevtika korxonalarida 
ishlab chiqarish jarayonlarini rivojlantirish, sotish hajmini oshirish, umuman olganda mamlakatimizda 
ushbu mahsulotlarning erkin muomalasini tashkil etish bo‘yicha huquqiy baza tashkil etildi. Jumladan, 
“Farmatsevtika mahsulotlarini ishlab chiqarishni rivojlantirish va modernizatsiya qilishga yo‘naltirilgan huquqiy 
baza mustahkamlandi, farmatsevtika mahsulotlarini tarqatish va realizatsiya qilish tizimi yo‘lga qo‘yildi, dori 
vositalarining erkin muomalasini ta’minlash choralari ko‘rildi”10. Mavjud me’yoriy hujjatlarda farmatsevtika 
mahsulotlarining tarkibiy qismlari hisoblangan “dori vositalari”, “tibbiy buyumlar” va “tibbiy texnika” atamalariga 
quyidagicha ta’rif berilgan:

“dori vositalari – kasalliklar profilaktikasi, ularga tashxis qo‘yish va ularni davolash, shuningdek odam 
organizmining holati va funksiyalarini o‘zgartirish uchun tibbiyot amaliyotida qo‘llanilishiga ruxsat etilgan dori 
moddalari (substansiyalar) va yordamchi moddalar asosida olingan vositalar, dori moddalari (substansiyalar), 
dori preparatlari;

 tibbiy buyumlar – kasalliklar profilaktikasi, ularga tashxis qo‘yish va ularni davolash uchun, shuningdek 
odam organizmining holati va funksiyalarini o‘zgartirish uchun tibbiyot amaliyotida qo‘llanilishiga ruxsat etilgan 
buyumlar;

tibbiy texnika – kasalliklar profilaktikasi, ularga tashxis qo‘yish va ularni davolash uchun, shuningdek, odam 
organizmining holati va funksiyalarini aniqlash hamda o‘zgartirish uchun tibbiyot amaliyotida qo‘llanilishiga 
ruxsat etilgan apparatlar, uskunalar, priborlar, asboblar, qurilmalar va majmualar”11.

Respublikada farmatsevtika korxonalari faoliyatini muvofiqlashtirish va ularga ko‘maklashish maqsadida 
“Dori vositalari, tibbiy buyumlar va tibbiy texnika ekspertizasi va standartlashtirish davlat markazi” DUK tashkil 
etilgan. Mazkur davlat unitar korxonasi “farmatsevtika tarmog‘ini rivojlantirish agentligi” tashkilotining asosiy 
tarkibiy qismlari hisoblanadi. Agentlik esa, O‘zbekiston Respublikasi Sog‘liqni saqlash vazirligi huzurida tashkil 
etilgan bo‘lib, uning tarkibiy qismlarini quyidagi rasm orqali ko‘rish mumkin:

2-rasm. farmatsevtika tarmog‘ini rivojlantirish agentligining tashkiliy tuzilmasi12

8	 O‘zbekiston Respublikasi Sog‘liqni saqlash vazirining “farmatsevtika mahsulotlarini sertifikatlashtirish qoidalarini tasdiqlash 
to‘g‘risida”gi buyrug‘i. 2022 yil 12 sentyabr. 3386-son.

9	 Tadqiqotlar asosida muallif ishlanmasi.
10	 O‘zbekiston Respublikasi Vazirlar Mahkamasining “Aholini farmatsevtika mahsulotlari bilan ta’minlash tizimini yanada takomillashtirish 

chora-tadbirlari to‘g‘risida”gi qarori. 2018 yil 18 sentyabr. 738-son
11	 O‘zbekiston Respublikasi Vazirlar Mahkamasining “Aholini farmatsevtika mahsulotlari bilan ta’minlash tizimini yanada takomillashtirish 

chora-tadbirlari to‘g‘risida”gi qarori. 2018 yil 23 mart. 213-son.
12	 Тадқиқотлар асосида муаллиф ишланмаси.

Mazkur farmatsevtika tarmog‘ini rivojlantirish agentligining asosiy maqsadi mamlakatimizda faoliyat 
ko‘rsatayotgan farmatsevtika mahsulotlari ishlab chiqaruvchi xo‘jaliklarning faoliyati ustidan nazorat o‘rnatish 
hamda tartibga solish bo‘lib, ularning faoliyatini muvofiqlashtiruvchi asosiy struktura hisoblanadi.

So‘nggi yillarda mamlakatimizga kirib kelgan farmatsevtika mahsulotlari soni va ularning qiymatini quyidagi 
rasm orqali ko‘rish mumkin:

3-rasm. O‘zbekiston Respublikasiga import qilingan farmatsevtika mahsulotlari soni va ularning qiymati13

Ushbu raqamlarni tahlil qilish asosida shuni aytish mumkinki, mamlakatimizda farmatsevtika mahsulotlariga 
bo‘lgan talab yillar sayin oshib bormoqda hamda ularning qiymati ham mos ravishda ortib bormoqda.

Xulosa va takliflar Yuqorida olib borilgan tadqiqot natijalari, xususan olimlar tomonidan bajarilgan tadqiqot 
ishlari va ularda erishilgan natijalardan xulosa qilsak bo‘ladiki, bugungi kunda xorijiy va mamlakat olimlari xo‘jalik 
yurituvchi sub’ektlarda hisob va hisobotni tashkil etishning ilmiy-amaliy asoslarini ochib bergan bo‘lsalarda, biroq 
ular tomonidan farmatsevtika korxonalarida buxgalteriya hisobini tashkil etish, jumladan daromad va xarajatlar 
hisobining nazariy va amaliy jihatlariga, ushbu tarmoq korxonalarida moliyaviy va boshqaruv ahamiyatga ega 
bo‘lgan hisobotlarni shakllantirishga katta e’tibor qaratishmagan. Faqatgina, ayrim ilmiy-tadqiqot ishlarida 
farmatsevtika korxonalari xususiyatlarini inobatga olgan holda boshqaruv hisobotlarini ishlab chiqish va taqdim 
etish usullariga qaratilgan ilmiy takliflarni uchratish mumkin. Ushbu ilmiy asoslangan xulosalar asosida bugungi 
kunda farmatsevtika tarmog‘ida faoliyat ko‘rsatayotgan korxonalarning ta’minot, ishlab chiqarish, mahsulotlarni 
realizatsiya qilish jarayonlari, umuman olganda barcha operatsion, moliyaviy va boshqa faoliyat turlarini tadqiq 
etgan holda daromad va xarajatlari buxgalteriya hisobini tashkil etish va yuritishni takomillashtirish bo‘yicha 
ilmiy-amaliy tavsiyalar ishlab chiqishni o‘z oldimizga maqsad va vazifa qilib oldik.

Foydalanilgan adabiyotlar ro‘yxati:
1.	 O‘zbekiston Respublikasi Hukumati va Ukraina Hukumati o‘rtasidagi “Farmatsevtika sanoati sohasida o‘zaro hamkorlik 

to‘g‘risida”gi Bitim. 1996-yil 5-dekabr.
2.	 O‘zbekiston Respublikasining “Dori vositalari va farmatsevtika faoliyati to‘g‘risida”gi Qonuni. 2016-yil 4-yanvar. O‘RQ-

399-son.

13	 “DrugAudit” ахборот тизими маълумотлари асосида муаллиф ишланмаси.

6.	 Urazov K.B., and Boronov B.F.. “RESPUBLIKA OZIQ-OVQAT SANOATIDA YoG‘-MOY MAHSULOTLARINING 
AHAMIYaTI VA TURLARI” Ekonomika i sotsium, no. 6-2 (97), 2022, pp. 714-719.

